
AC-I-23-0105
Né ankesén e
Paditési

B H, nga Prishtina, té cilin e pérfagéson G A, avokat, Prishtiné.

kundér
E paditura/Ankuesja
NSH.New CO “Grand Hotel SH.P.K"’, (né likuidim) té cilén e pérfagéson Agjencia

Kosovare e Privatizimit, Rr. “Dritan Hoxha"”, nr. 55, Lakérishté, Prishtiné.

Kolegji i Apelit i Dhomés sé Posagme té Gjykatés Supreme té Kosovés pér ¢éshtje
gé lidhen me Agjenciné Kosovare té Privatizimit (DHPGJ]S), i pérbéré nga Mr.sc.
Sahit Sylejmani, gjyqtar kryesues, Ilmi Bajrami dhe, Shkelzen Sylaj gjyqtaré, duke
vendosur lidhur me ankesén e paditurés té paraqitur kundér Aktgjykimit t& Shkallés
sé I-ré té DHPGJS-sé, C-IV-15-1161 té datés 03 shkurt 2023, pas seancés

vendimmarrése té mbajtur mé 24 janar 2024, Iéshon kété:

AKTGIYKIM

1. Ankesa e paditurés refuzohet si e pabazuar.
2. Vértetohet Aktgjykimi Shkallés sé I-ré té DHPGJ]S-sg, C-IV-15-
1161 té datés 03 shkurt 2023.

3. Nuk caktohen taksa gjyqgésore pér procedurén ankimore.

Rrethanat procedurale dhe faktike

Me daté 22 gershor 2015, paditési e dorézoi né DHPGIJS njé ankesé kundér vendimit
té Autoritetit té Likuidimit PRN173-0259, té datés 21 maj 2015, me té cilin ishte
refuzuar si e pa vlefshme kérkesa e paditéses e datés 18 mars 2015 pér pagesén e
pagave té pa paguara né shumé prej 776.76 euro, nga NSH “"New Co Grand Hotel”,
Prishtiné pér periudhén 14.02.2007-15.06.2011, me arsyetimin se kérkesa éshté
parashkruar né bazé té nenit 608 té Ligjit té Punés sé bashkuar.

Paditési né ankesé e kundérshton vendimin e ankimuar duke pohuar se nuk géndron
konstatimi se kérkesa éshté parashkruar. Ai pohon se kérkesat né bazé té nenit
371 té LMD-sé parashkruhen né afatin prej pesé viteve, ndérsa natyra e kérkesés
gé ka té béjé me ushqgimin né bazé té nenit 373.3 té LMD-sé nuk parashkruhet.
Tutje paditési né ankesé pohon se né kété ndérmarrje ai ka punuar né periudhén e
cekur pavarésisht se kush ishte pronari, ndérsa AKP-ja e ka pasé né menagjim kété
ndérmarrje, dhe nuk i ka kryer obligimet ndaj punétoreve. Tutje ai pohon se me
shkresén e AKP-sé nr.246 té datés 07.08.2012, jané njoftuar punétorét se kérkesat
pér paga né ményré meritore do té shqyrtohen nga Autoriteti i Likuidimit né
procedurén e likuidimit. Bashké me ankesé paditési ka dorézuar Autorizimin e
Avokatit, kopjen e letérnjoftimit, vendimin e Autoritetit té Likuidimit, njé Listé té
pagave té papaguara e nénshkruar por jo e protokoluar dhe e vulosur, njé pérgjigje
té AKP-sé Shoqatés sindikale, njé Vendim té Shogatés sindikale, njé Njoftim té
Shoqgatés sindikale, Njoftimi i AKP-sé pér ndérprerje té€ marrédhénies sé punés me
02.02.2015, dhe njé Kontraté pune té vitit 2007.

Me daté 22 dhjetor 2022, AKP-ja e dorézoi né DHPGJ]S-& mbrojtjen né ankesé. Né
mbrojtjen né ankesé AKP-ja pohoi se Autoriteti i Likuidimit ka kryer njé vlerésim té
sakté té rrethanave faktike dhe ka zbatuar né ményré té drejté dispozitat ligjore.
Né kété parashtresé AKP-ja pohon se paditési ka déshtuar té paragesé cila dispozité
ligjore e Ligjit t& AKP-sé éshté shkelur me vendimin e Autoritetit té Likuidimit. Tutje
AKP-ja pohon se kérkesa éshté parashkruar né kuptim té nenit 608 té Ligjit té Punés
sé Bashkuar, pasi qé paditési nuk ka sjellé ndonjé déshmi gé i ka kérkuar kéto paga
mé paré né ndonjé gjykaté kompetente. Pasi gé kérkesa éshté parashkruar, AKP-
ja pohon se Autoriteti i Likuidimit nuk ka pasur mundési t'i shqyrtojé meritat e rastit.

Nga kéto arsye, AKP-ja kérkon gé té refuzohet ankesa si e pa bazuar.

Me daté 03 shkurt 2023, Shkalla e I-ré e DHPGJ]S-sé me Aktgjykimin C-IV-15-1161,
ankesén e paditésit e ka aprovuar si té bazuar, e ka ndryshuar vendimin e ankimuar
té Autoritetit té Likuidimit si dhe ka obliguar AKP-né ti paguaj paditésit né emér té
pagave té papaguara pér periudhén 14.02.2007 e deri 15.06.2011 né shumé prej
776.76 euro, té cilat do té paguhen né bazé té nenit 40.1.1.7 té Shtojcés sé Ligjit
té AKP-sé. Shkalla e I-ré e DHPGJ]S-sé ka arsyetuar se kérkesa pér pagat e
papaguara pér periudhén nga data 14 shkurt 2007 e deri me 15 gershor 2011 né
shumé té pérgjithshme 776.76 euro nuk éshté parashkruar si¢c konstaton né ményré
té gabuar Autoriteti i Likuidimit, pasi gé Shogata sindikale e punétoréve té NSH-sé
me daté 20.02.2012 e kishte paragitur kérkesén né emér té punétoreve né AKP-
dhe kishte kérkuar pagesén e pagave té papaguara té punétoréve. Kjo kérkesé e
ka ndérpreré rrjedhén e parashkrimit té kérkesés dhe nuk mund té konsiderohet se
kérkesa éshté parashkruar. Tutje shkalla e I-ré konstaton se me Pérgjigjen e AKP-
sé té datés 07.08.2012, vértetohet fakti se AKP-ja ka gené e njoftuar me situatén
€ mos pagesés sé pagave té punétoréve té NSH-sé&, si kundér gé me kété pérgjigje
punétorét jané njoftuar se kérkesat e tyre pér paga do té shqyrtohen né procedurén
e likuidimit. Tutje shkalla e I-ré konstaton se né bazé té Listés sé& pagave té
papaguara, vértetohet se NSH-ja kétij ankuesi i ka mbetur borxh né periudhén e
cekur né shumé prej 776.76 euro. Ankuesi po ashtu ka sjellé edhe Njoftimi i AKP-
sé pér ndérprerje té marrédhénies sé€ punés me 02.02.2015, dhe njé Kontraté pune
té vitit 2007. Me kéto prova vértetohet se ai ka kryer shérbime pune pér NSH-né
né periudhén e cekur, andaj éshté aprovuar shuma né emér té pagave té papaguara
prej 776.76 euro gqé do té paguhet né bazé té nenit 40.1.1.7 té Shtojcés sé Ligjit té
AKP-sé.

Me daté 23 shkurt 2023, AKP-ja e dorézon njé ankesé té afatshme kundér
Aktgjykimit té Shkallés sé I-ré té DHPGJS C-IV-15-1161 té datés 03 shkurt 2023,
dhe kérkon nga Kolegji i Apelit gé té aprovohet ankesa e tij si e bazuar, té
ndryshohet Aktgjykimi i ankimuar, té refuzohet padia e paditésit si e bazuar dhe té
vértetohet Vendimi i ankimuar i Autoritetit té Likuidimit. Pér mé tepér né ankesé
AKP-ja ka pohuar se me Aktgjykimin e ankimuar nuk éshté vlerésuar né ményré té
drejté gjendja faktike, éshté zbatuar né ményré té gabuar e drejta materiale dhe
nuk jané marré né konsideraté argumentet ligjore té dhéna né vendimin e ankimuar
té Autoritetit té Likuidimit dhe né mbrojtjen né ankesé. Tutje AKP-ja pohon se

gjetjet faktike té gjykatés jané térésisht jashté kontestit faktik té c¢éshtjes dhe

plotésisht té pa bazuara né ndonjé dokument gé ekzistojné né dosje té Iéndés. Tutje
AKP-ja pohon se Aktgjykimi i ankimuar nuk i plotéson kushtet e pércaktuara nga
neni 54 i LDHP-sé ,pasi gé nuk pasqyron drejté gjendjen faktike e cila ka réndési
materiale lidhur me kérkesén. Tutje AKP-ja pohon se neni 40.1.6.2 i Shtojcés se
Ligjit té AKP-sé i jep té drejté démshpérblimi vetém atyre punétoréve gé jané
pushuar nga puna si pasoje apo né lidhje me njé veprim té ndérmarré nga AKP-ja,
e gé né kété rast paditéses nuk i éshté pushuar marrédhénia e punés me veprimin
e AKP-sé. Andaj paditési nuk ka té drejté né pagat e pretenduara ndaj NSH-sé.
Tutje AKP-ja pohon se gjykata duhet té Iéshohet né shqyrtimin e ¢éshtjes dhe té

marré né konsideraté argumentet e ngritura té Autoritetit té Likuidimit.

Me daté 31 mars 2023, paditési e ka pranuar ankesén e AKP-s&, mirépo nuk ka

dhéné pérgjigje né ankesé.

Arsyetimi ligjor:
Ankesa e AKP-sé refuzohet si e pa bazuar.

Né bazé té nenit 69.1 té Ligjit nr. 06/L-086 mbi Dhomén e Posacme té Gjykatés
Supreme té Kosovés pér ¢éshtje gé lidhen me Agjenciné Kosovare té Privatizimit

(LDHP) Kolegji i Apelit vendosi té mos mbajé pjesén gojore té procedurés.

Merita e ankesés dhe vierésimi i Kolegjit té Apelit

Aktgjykimi i ankimuar i Shkallés sé I-ré t& DHPGJ]S-sé éshté i sakté né rezultat dhe
né arsyetimin ligjor, andaj duhet té vértetohet.

Kolegji i Apelit véren se paditési me daté 18 mars 2015 ka parashtruar njé kérkesé
tek Autoriteti i Likuidimit me té cilén ai ka kérkuar té paguhen pagat e pa paguara
pér periudhén 14.02.2007-15.06-2011 nga NSH New Co “'Grand Hotel” Prishting,
né shumé prej 776.76 euro. Kjo kérkesé ishte refuzuar nga Autoriteti i Likuidimit
me arsyetimin se ajo éshté parashkruar né bazé té nenit 608 té Ligjit t& Punés sé

Bashkuar.

Shkalla e I-ré e DHPGJ]S-sé e ka aprovuar ankesén e paditésit si té bazuar, e ka
ndryshuar Aktgjykimin e ankimuar dhe e ka obliguar AKP-né té ia paguaj paditésit
pagat e pa paguara pér periudhén e cekur né shume prej 776.76 euro, duke

konstatuar se kérkesa pér paga nuk éshté parashkruar.

Kolegji i Apelit véren se paditési me ankesén e tij té dorézuar né Shkallen e I-ré ka
bashkangjitur: Autorizimin e Avokatit, kopjen e letérnjoftimit, vendimin e Autoritetit
té Likuidimit, njé Listé té pagave té papaguara e nénshkruar por jo e protokoluar
dhe e vulosur, njé pérgjigje té AKP-sé Shogatés sindikale, njé Vendim té Shogatés
sindikale, njé Njoftim té Shoqatés sindikale, Njoftimi i AKP-sé pér ndérprerje té

marrédhénies sé punés me 02.02.2015, dhe njé Kontraté pune té vitit 2007.

Né bazé té kétyre provave vértetohet se Shogata Sindikale e Punétoreve té€ NSH-
sé me daté 24 korrik 2012 e kishte paraqitur njé kérkesé né emér té punétoréve
né AKP, duke kérkuar prej saj qé té paguhen pagat e mbetura borxh pér periudhén

e cekur.

Né bazé té késaj kérkesé AKP-ja me daté 06 gusht 2012 e kishte paraqitur njé
pérgjigjje pér shoqatén sindikale té punétoreve té NSH-s&, né té cilén pérgjigjje
AKP-ja i referohet kérkesés té datés 24 korrik 2012 dhe i udhézon punétoret gé
kérkesat pér paga do té shqyrtohen né procedurén e likuidimit, pasi gé NSH-ja té

hyje né likuidim.

Duke u bazuar né kéto prova, Kolegji i Apelit e mbéshtet konstatimin e Shkallés sé
I-ré té DHPGJS-sé se kérkesa nuk éshté parashkruar sic pretendon Autoriteti i
Likuidimit né vendimin e ankimuar. Tutje Kolegji i Apelit véren se AKP-ja né
pérgjigjen né ankesé nuk e ka kontestuar shprehimisht lartésiné e kérkuar té
kompensimit né emér té pagave té pa paguara, andaj duke u bazuar né kété fakt
dhe né listén e pagave té cilén paditési e ka sjell me ankesé, Shkalla e I-ré e DHPGJIS
me té drejté e ka aprovuar shumen e kérkuar prej 776.76 euro, né emér té pagave
té pa paguara pér periudhén e cekur, e cila shumé do té paguhet nga ana e AKP-

sé, sipas prioritete té pércaktuara me ligj né procedurén e likuidimit.

Andaj nga kéto arsye ,ankesa e AKP-sé refuzohet si e pa bazuar, dhe vértetohet

Aktgjykimi i ankimuar i Shkallés se I-ré si i drejté dhe i bazuar né ligj.

Nga se u tha mé sipér né bazé té nenit 9.10 té LDHP éshté vendosur si né dispozitiv.
Taksat gjyqésore

Ankuesja tashmé e ka paguar taksén gjyqgésore pér procedurén ankimore me daté
16 mars 2023, andaj nuk do té caktohen taksa shtesé.

U vendos nga Kolegji i Apelit i DHPGJS-sé mé 24 janar 2024.

Mr.sc. Sahit Sylejmani, Gjyqtar kryesues

